
ՆԵՐԱԾՈՒԹՅՈՒՆ 

Ոչ մի հետաքրքիր նորույթ ի հայտ չի գալիս 

                                                                  առանց համագործակցության 

                                                                                                          Ջեյմս Ուոթսոն                                                                                           

Հասարակության զարգացման ներկա պայմաններում կրթական համակարգը 

նոր մտածելակերպով օժտված քաղաքացի ձևավորելու ծանր բեռ է կրում իր ուսերին: 

Այն պատվով իրականացնելու համար անխուսափելի են դասավանդման, ուսուցման,  

գնահատման և այլ գործառույթներում  այլընտրանքային նոր մոտեցումների 

ներմուծումն ու կիրառումը : 

 

ԱՐԴԻԱԿԱՆՈՒԹՅՈՒՆԸ 

 

Ուսուցչի արդյունավետ աշխատանքի նախապայմաններից մեկը ուսուցման 

բազմազան միջոցներին տիրապատելն է£ Այս իմաստով ուսուցման նոր մեթոդների 

ու եղանակների իմացությունը շատ կարևոր է£ Համագործակցային ուսուցման 

ներդրումը նշանակում է ուսուցման արդյունավետությունը բարձրացնող ևս մեկ 

միջոց, որը հնարավորություն է տալիս ուսուցչին դասապրոցեսը դարձնել ավելի 

բազմազան ու հետաքրքիր£ Համագործակցային բազմազան հմտություններին 

տիրապետելը անհրաժեշտ է խմբային աշխատանքն արդյունավետ դարձնելու 

համար£                   

 

ՆՊԱՏԱԿԸ 

    Աշխատանքի  նպատակն է` 

ա).հիմնավորել համագործակցային ուսուցման դերը որպես ուսուցման 

մատչելիության, գիտելիքների որակի բարձրացման անհրաժեշտ պայման,  

բ).ընդգծել համագործակցային ուսուցման  նշանակությունը կրթության որակի 

բարձրացման գործընթացում,  

գ).պարզել համագործակցային ուսուցման մեթոդների գործածության  

արդյունավետության աստիճանը,  

դ).կազմել ԽԻԿ համակարգով դասի պլան, բարելավման ուղիների որոնման 

նպատակով տրամադրել հանրակրթական տարբեր առարկաներ դասավանդող 

ուսուցիչներին:  

ԳԼՈՒԽ  1. Համագործակցային ուսուցման ընդհանուր բնութագիրը: 

Ուսուցչի գործառույթն ու դերը համագործակցային ուսուցում 

կազմակերպելիս 

 

Համագործակցային ուսուցումը հիմնավորվում է ուսումնասիրությունների և 

հետազոտությունների հիման վրա£ Ըստ Ջոնսոնների հետազոտությունների 

համագործակցային ուսուցումը կիրառելի Է բոլոր դասարաններում, ուսումնական 

բոլոր դասընթացներում, բոլոր տնտեսական, տարիքային, ազգային 

միջավայրերում£ Առանձնացնում են համագործակցային ուսուցման երեք արդյունքª 

բարձր առաջադիմություն և արդյունավետություն, ավելի աջակցող և նվիրված 

հարաբերությունների զարգացում,  հոգեբանական առողջության, բանիմացության և 

ինքնարժևորման ավելի բարձր աստիճան: 

Գիտության գրեթե բոլոր բնագավառներում առաջընթացը կախված է 

համակարգված հետազոտությունների իրականացումից: Հետևաբար 

հետազոտությունը հաճախ դիտվում է որպես գիտական առաջընթացի հիմնաքար: 

Լայն սահմանմամբ հետազոտության նպատակն է պատասխանել հարցերին և ձեռք 

բերել նոր գիտելիքներ: 

Հետազոտությունն այն հիմնական գործիքն է, որն օգտագործվում է գիտության 

գրեթե բոլոր ոլորտներում՝ գիտելիքների սահմաններն ընդլայնելու համար: 

Հետազոտություններ կատարելով՝ հետազոտողները փորձում են նվազեցնել 

խնդիրների բարդությունը, բացահայտել կապը թվացյալ կապ չունեցող 

իրադարձությունների միջև և, ի վերջո, բարելավել մեր ապրելակերպը: 

Չնայած հետազոտական ուսումնասիրությունները իրականացվում են 

գիտության տարբեր ոլորտներում, հետազոտության ընդհանուր նպատակները և 

բնութագրիչները հիմնականում նույնն են[1]: 

 Կրթական բարեփոխումների հայտնի մասնագետ Փիթեր Սինեն նշում Է նաև,  

որ դպրոցում ուսուցումը կենտրոնացած Է միայն ուղեղի վրա և ենթադրվում Է, որ 

բոլոր աշակերտները սովորում են նույն ձևով£ §...ավանդական դասարանը  

հիմնվում է այն ենթադրության վրա, որ ուսուցումը  միայն ինտելեկտուալ 

գործընթաց է£ Այդ տեսակետից, ուսումնառության ընթացքում միայն ուղեղ Է 

պահանջվում, իսկ մարմնի մնացած մասերը դասարանում պետք չեն£ Սրա 

արդյունքը ուսուցման պասիվ միջավայրն Է¦ - նշում Է Սինգեն£ Համագործակցային 

ուսուցումը` ամենևին չթերագնահատելով ինտելեկտի դերը ուսուցման 

գործընթացում, կարևորում է նաև սոցիալական հմտությունները, զգայական 

աշխարհը, շարժունակության խնդիրը: 

                                                             
1. Գիտական հետազոտության մեթոդաբանություն: Երևան FAST, 2022 

Համագործակցային ուսուցումը փորձում է հաղթահարել նաև Սինգեի նշած այն 

մոլորությունը, որ բոլոր աշակերտները կարող են սովորել նույն ձևով: Թերևս 

դրանով է պայմանավորված այն հանգամանքը, որ ավանդական դասարանում 

դասախոսությունը ունեցել է վճռորոշ դեր: Իրականում, համագործակցային 

ուսուցման կազմակերպումը հնարավորություն է ընձեռում սովորողին սովորել իր 

էությանը համապատասխան ձևով, ընդհանուր նպատակի համար ներդնել իր 

առավելությունները` ստանալով նաև դասընկերների աջակցությունը:  

Համագործակցային ուսուցումն ունի հետևյալ հիմնարար առավելությունները` 

այն մղում է աշակերտներին ավելի լավ սովորելու, բոլոր աշակերտների համար 

ստեղծվում է բարենպաստ միջավայր, որում նրանք կարողանում են արտահայտել 

իրենց ուժեղ կողմերը: Համագործակցային ուսուցման դեպքում դասարաններում 

ընդունակ աշակերտները սովորեցնում են մյուսներին, որն էլ օգնում է իրենց ավելին 

իմանալու: Ակադեմիական գիտելիքներից զատ, դպրոցի համար պակաս կարևոր չեն 

տարբեր կարողություններ և բնավորության գծեր ունեցող աշակերտների հետ 

աշխատելու հմտությունները: Համագործակցային ուսուցման մյուս առավելությունն 

էլ այն է, որ խրախուսում է ուսուցիչների համագործակցությունը: 

Համագործակցային ուսուցումը արդյունավետ է այն դեպքում, երբ առկա է ոչ միայն 

աշակերտ-աշակերտ, աշակերտ-ուսուցիչ, այլև ուսուցիչ-ուսուցիչ 

համագործակցությունը, այսինքնª պետք է ընտրել դասընթացներն ու դասերը 

համատեղ պլանավորելու, միջառարկայական ընդհանրությունները արդյունավետ 

օգտագործելու աշխատաոճ: Փորձը ցույց է տալիս, որ աշակերտներն ավելի հեշտ են 

հարմարվում համագործակցային աշխատաոճին, քան ուսուցիչները: Մինչդեռ 

համագործակցային ուսուցման գաղափարն անավարտ է առանց ուսուցիչների 

համագործակցային աշխատաոճի[2]:  

Եվ պատահական չէ, որ Ջոնսոնները և Հոլուբեքը գտնում են, որ որակյալ 

ուսուցում ապահովելու համար դպրոցները պետք է մրցակցային, 

անհատապաշտական կազմակերպական կառուցվածքից անցնեն 

համագործակցային, թիմային կառուցվածքին, որը կոչվում է §համագործակցային 

դպրոց¦: Ուսուցման արդյունավետությունը շոշափելիորեն բարձրանում է, երբ 

ուսուցչական կազմը գործում է որպես թիմ£ Ի վերջո, ցանկացած հաստատություն իր 

աշխատակիցների մտածելակերպի և աշխատաոճի արդյունքն է, և որ կարևոր է 

իրարից տարբերել ավանդական խմբային աշխատանքն ու համագործակցային 

ուսուցումը: Դպրոցում կիրառվող փոքր խմբերով աշխատանքներն ավելի շատ 

խմբային աշխատանքներ են, քան համագործակցային ուսուցում: Խմբակային 

պարապմունքների բավական լուրջ պրոբլեմներից մեկն այն է, որ ուսումնական 

                                                             
2. Ն.Ադամյան  Դասավանման մեթոդիկայի արդի տեխնոլոգիաներ Ուսումնամեթոդական ձեռնարկ 

Գյումրի 2018թ.  

խմբի անդամների մեծ մասը պասիվ լսողի դերում են հայտնվում: Սրա 

հաղթահարման ուղիներից մեկն աշակերտների միջև արդյունավետ 

փոխազդեցության կազմակերպումն է, ինչն էլ հենց հանդիսանում է ինտերակտիվ 

մեթոդի հիմնական գաղափարը:   

ԳԼՈՒԽ 2. ՀԱՄԱԳՈՐԾԱԿՑԱՅԻՆ ՈՒՍՈՒՑՄԱՄԲ  ԴԱՍԻ 

ՊԼԱՆԱՎՈՐՈՒՄ 

Համագործակցային դասը  գործընթաց է, որը հիմնականում կազմված է 

տրամաբանորեն իրար հաջորդող վարժություններից: Դրանց կատարման 

ընթացքում, միասին սովորելով և փորձարկելով, սովորողները ակտիվորեն 

կառուցում են նոր գիտելիքներ և ձեռք են բերում ու զարգացնում նոր հմտություններ: 

Համագործակցային մանկավարժության նպատակն այնպիսի մեթոդների 

կիրառումն է, որոնք ուսման գործընթացը  վերածում են սոցիալական շփման: 

Հիմնական իմաստն աշակերտների` որպես գործընկերների խմբի 

համագործակցությունն է: Գոյություն ունեն համագործակցային կրթության և 

ուսուցման բազմաթիվ մեթոդներ (նախագծերի մեթոդը, քննարկումը, խնդիրների 

լուծման վրա հիմնված և դիտարկման միջոցով իրականացվող ուսումը և այլն)։ Այս 

մեթոդներից յուրաքանչյուրի համար գոյություն ունեն համատեղ աշխատանքի 

տարատեսակ եղանակներ, վարժություններ և առաջարկություններ։ 

Համագործակցային մեկ ճիշտ մեթոդ գոյություն չունի, սակայն կա 

համագործակցային մի քանի եղանակ, և ավելին՝ ներկայումս գոյություն ունեն 

հարյուրավոր վարժություններ և կազմակերպման եղանակներ։ Հետևաբար, 

ուսուցիչները կարող են այս կամ այն մեթոդը որդեգրելու փոխարեն ընտրել տվյալ 

մանկավարժական իրավիճակին համապատասխանող լուծում, իսկ այլ 

իրավիճակում՝ կիրառել այլ լուծումներ։ 

Համագործակցային դասի ընթացքում ուսուցիչը. 

1. պլանավորում  է վարժությունների ընթացքը և իր ներդրումը/ անելիքը, 

2. ստեղծում է նպատակների խառնուրդ,  

3. աշակերտների հետ համատեղ մշակում է համագործակցային 

համաձայնություններ և աստիճանաբար դրանք սովորեցնելով ստեղծում է 

դասարանական նոր մշակույթ և  մթնոլորտ:  

Դասից  առաջ: Արդյունավետ դասավանդման կարևոր նախապայման է դասին 

հանգամանալից նախապատրաստվելը: Սա ենթադրում է նյութին մանրամասն 

ծանոթանալը և դասի ողջ ընթացքը պատկերացնելը: Թերևս ամենակարևորը դասի 

նպատակը հստակ գիտակցելն է, ո՞ւր ենք ուզում հասնել, ի՞նչ ուղիով, ի՞նչ 

միջոցներով` այսինքն նպատակների իրագործման համար համապատասխան 

մեթոդների ընտրությունը: 

Նախապատրաստության կարևոր մաս է կազմում նաև դասասենյակի 

համապատասխանեցումը տվյալ դասի ընթացքից բխող պահանջներին: Ուսուցիչը 

պետք է դասավորի նյութերը, համապատասխանեցնի կահավորանքը: Հնարավոր է, 

որ կարիք լինի փոխելու նախօրոք ընտրված մեթոդը կամ դրանց 

հաջորդականությունը՝ իրադրությանը հարմարվելու համար: Ուսուցիչը պետք է 

նախօրոք ճշտի նաև գնահատման ձևերը և կատարի նախատեսված քայլերի համար 

ժամանակի ճիշտ, իրատեսական բաշխում[3]: 

Այս ամենի մասին նախօրոք հոգալը ուսուցչին լրացուցիչ վստահություն 

կներշնչի և կօգնի ժամանակի արդյունավետ տնօրինմանը: Ստորև բերվող հարցերի 

շուրջ դասից առաջ մտածելով, ուսուցիչը կարող է ավելի վստահ գնահատել դասին իր 

պատրաստ լինելը և բարելավել դասի պլանը: 

1. Որքանո՞վ են իմ ակնկալիքները և սպասումները իրատեսական: 

2. Ինչպե՞ս կարող եմ համոզվել, որ աշակերտները պատրաստ են                

վարժությանը/քննարկմանը: 

3.  Ինչպե՞ս կարելի է ներկայացնել հմտությունը: 

4. Ինչպե՞ս պետք է կառուցեմ առաջադրանքը: 

5. Որքանո՞վ են իմ ակնկալիքները իրատեսական ժամանակի առումով: 

6. Ինչպե՞ս կարող եմ գնահատել աշակերտների հմտությունների ձեռք  

բերումը: 

7. Ի՞նչ եմ ուզում, որ աշակերտները զգան /ինչպիսի՞ վերաբերմունք եմ ուզում 

ձևավորել/:  

Դասի պլանավորման և արդյունավետության ապահովման համար անհրաժեշտ 

է հաշվի առնել հետևյալ սկզբունքները՝ 

1. Ակադեմիական նպատակները պետք է համապատասխանեն խմբի բոլոր 

անդամների կարողություններին: 

2. Ակադեմիական նպատակներ հետապնդող վարժություններ մշակելիս 

չպետք է աչքաթող արվի անդամների խմբային պատկանելիության 

գիտակցման ձևավորումը: 

3. Դասի նպատակները պետք է պարզ լինեն թե ուսուցչին, թե աշակերտներին: 

Դրա համար. 

- միշտ պետք է ստուգել, թե որքանով են աշակերտները հասկացել դասի 

նպատակները: 

- խնդրել ցանկացողներին վերաձևակերպել հրահանգները, 

- հարցեր տալ հրահանգների վերաբերյալ, 

- հատկապես հարցեր տալ իրենց խմբի կառուցվածքի և յուրաքանչյուրի 

պատասխանատվության վերաբերյալ: 

- խմբից-խումբ անցնելով, համոզվել, բոլո՞րն են հասկացել հրահանգը: 

4. Համոզվել, արդյո՞ք վարժությունը համահունչ է դասի նպատակներին: 

5. Համագործակցային հմտություններն ուսուցանել նախքան բուն 

համագործակցային վարժություններ կազմակերպելը: 

                                                             
 3. Թանգամյան Տ.Վ. Դավթյան Ն.Ն., ՈՒզունյան Ք.Ն. Կենսաբանական համակարգեր 

/ուսումնաօժանդակ ձեռնարկ ավագ դպրոցի ուսուցիչների համար/ Երևան 2011 . 

6. Համոզվել, արդյո՞ք բոլոր նպատակներն իրագործվեցին: 

 

ՀԱՄԱԳՈՐԾԱԿՑԱՅԻՆ ԴԱՍԻ ՊԼԱՆԻ  ՄԻ  ՔԱՆԻ  ՁևԱԹՂԹԵՐ 

վերցված է [ 10]-րդ  ձեռնարկից` էջ 74 

 Ուսուցչի անունը---------------------------     Դասարանը ---------------------------- 

Ամիս, ամսաթիվ --------------------------      Տևողությունը ------------------------- 

Քայլ 1. Ընտրել թեման -------------------------------------------------------------------- 

Քայլ 2. Հրահանգներ տալուց առաջ հստակեցնել նպատակներն ու միջոցները 

1. Ակադեմիական նպատակներ ------------------------------------------------------------ 

2. Հմտությունների զարգացման նպատակներ ----------------------------------------- 

3. Անհրաժեշտ պարագաներ------------------------------------------------------------------ 

4. Սենյակի կահավորումը --------------------------------------------------------------------- 

5. Խմբի չափը ----------------------   Խմբի կառուցվածքը -------------------------------- 

6. Դերերը խմբում -------------------------------------------------------------------------------- 

Քայլ 3. Բացատրել առաջադրանքը և համագործակցության նպատակը: 

1. Առաջադրանքը---------------------------------------------------------------------------- 

2. Հաջողության չափանիշներ ----------------------------------------------------------- 

3. Դրական փոխկախվածություն ------------------------------------------------------ 

4. Անհատական հաշվետվություն ------------------------------------------------------ 

5. Ներխմբային համագործակցություն ------------------------------------------------ 

6. Առանձնահատուկ վարքագծեր ------------------------------------------------------ 

Քայլ 4. Վերահսկում և միջամտում, աշխատանքի ներկայացում 

1. Ընթացակարգի վերահսկում ---------------------------------------------------------- 

2. Վերահսկում ուսուցչի կողմից ------------ Աշակերտի կողմից ---------------- 

3. Միջամտություն առաջադրանքի կատարմանն աջակցելու համար ------- 

4. Միջամտություն թիմին աջակցելու համար --------------------------------------- 

5. Այլ ---------------------------------------------------------------------------------------------  

Քայլ 5. Խմբային գործընթացի գնահատում և մշակումներ  

1. Խմբի անդամների անհատական ուսումնառության գնահատում---------- 

2. Խմբային արդյունավետության գնահատում ------------------------------------ 

3. Փոքր խմբային գործընթաց/ մշակումներ ----------------------------------------- 

4. Դասարանային մշակումներ ---------------------------------------------------------- 

5. Գծապատկերների գործածում ------------------------------------------------------ 

6. Դրական հետադարձ կապ յուրաքանչյուր աշակերտին--------------------- 

7. Բարելավման նպատակներ --------------------------------------------------------- 

8. Հաջողության տոնումը ---------------------------------------------------------------- 

9. Այլ -------------------------------------------------------------------------------------------- 

2.1. Համագործակցային ուսուցմամբ դասի պլանավորման 

մեթոդաբանություն 

 

Ուսուցման գործընթացը պայմանականորեն կարելի է բաժանել Խ Ի Կ`  

խթանման, իմաստի ընկալման և կշռադատման  փուլերի: Փուլերից յուրաքանչյուրը 

լուծում է ուսուցման որոշակի նպատակներ: Մասնավորապես`  

խթանման փուլի հիմնական նպատակներից  են 

- նոր նյութի վերաբերյալ սովորողների նախնական  գիտելիքների 

պարզաբանումը, 

- աշակերտներին ակտիվացնելը` քննարկվելիք նյութի մեջ նրանց 

ներգրավելով ուղղորդող հարցերի կամ մտագրոհ կազմակերպելու միջոցով, 

- գիտելիքներ և հմտություններ ձեռք բերելու ձգտում ձևավորելը: 

Խթանման փուլի նպատակների իրականացման համար հարմար են 

Մտագրոհ, Խմբավորում, Պրիզմա, Մտածիր-զույգ կազմիր-քննարկիր, Ձնակույտ և 

այլ մեթոդներ, որոնք շատ ժամանակատար չեն, ապահովում են միանգամից 

մեծաթիվ աշակերտների ներգրավումը քննարկմանը,  հեշտ է կազմակերպելը: 

Իմաստի ընկալման փուլի նպատակներից  են` 

 - սովորողների հետաքրքրության աճի պահպանումը, 

 - տեղեկատվության ընկալման ինքնավերահսկման ապահովումը, 

 - ուսուցողական աջակցության ապահովումը 

 - սովորողների ինքնուրույն և խմբային աշխատանքների հստակ 

հրահանգավորումն ու կազմակերպումը, 

 - տարաբնույթ հետազոտական աշխատանքի կազմակերպումը ուսուցման 

տարբեր նպատակների իրագործման ակնկալիքով, 

 - նոր և հին տեղեկատվության շաղկապումը և իմացության նոր կառույցի 

ստեղծումը:  

Այս փուլում կիրառելու համար հարմար մեթոդներից են` T-աձև աղյուսակը, 

Գաղափարների քարտեզագրումը, Վենի դիագրամը, Փոխներգործուն նշանների  

համակարգը, Խորանարդումը, Խճանկարը, Երեք բանալի և մեկ կողպեքը, 

Շրջագայություն պատկերասրահում և այլն:  

Կշռադատման փուլի նպատակներից  են` 

- սովորողի կողմից  նոր ստացած տեղեկատվության, աշխատանքի 

արդյունքների ներկայացումը իր ընկալած բառերով և ձևակերպումներով, 

- նոր գիտելիքների միաձուլումը ունեցածին և դրանց աստիճանական 

ինտեգրացումը, 

- քննարկում և ամփոփում իրականացնելը: 

Կշռադատման փուլի համար հարմար մեթոդներից են Քառաբաժանը, 

Խորանարդումը: 

Գնահատում և հանձնարարությունների առաջարկում 

Դասի նախապատրաստական փուլում մշակած գնահատման սկզբունքով և 

եղանակով գնահատման և վերլուծական աշխատանքի կազմակերպում` 

գնահատելու համար մեթոդների ընտրության, ժամանակի բաշխման, ակնկալիքների 

իրականացման ճիշտ պատկերը և աշխատանքի և ուսուցման որակի բարձրացման 

համար սխալները շտկելու ձևերի առաջարկում[4: 
 

2.2. Համագործակցային ուսուցմամբ պլանավորում <<Էկոլոգիական 

գործոնների դասակարգումը>> թեմայի օրինակով 

 

Ուսուցման  գործընթացի արդյունավետությունը մեծապես կախված է դասի 

ճիշտ պլանավորումից:  Յուրաքանչյուր դասի պլանավորում ենթադրում է 

ստեղծագործ և լուրջ աշխատանք, որի արդյունքում  ուսուցիչը  գտնում և մշակում է 

այն ձևերն ու  հնարներն, որոնք   տանում են  դեպի  դասի  նպատակների  

իրականացում:  

 սահմանել դասի նպատակները  

 կատարել համապատասխան մեթոդների ընտրություն  

 ճշտել գնահատման ձևերը 

 կատարել ժամանակի բաշխում  

Փորձեմ  ներկայացնել  <<էկոլոգիական գործոնների դասակարգումը>>  թեմայի 

դասի  ընթացքը` ուսուցման  ժամանակակից   մեթոդների  կիրառմամբ: 

Դասավանդման թեման – << Էկոլոգիական գործոնների դասակարգումը>> 

Դասի նպատակը – Աշակերտներին ներկայացնել շրջակա միջավայրի 

գործոնները, դրանց դասակարգման սկզբունքները, էկոհամակարգերի վրա դրանց 

ազդեցության օրինաչափությունները:  

Սովորողը պետք է `  

 տարբերակի շրջակա միջավայրի գործոնները 

 պատկերացնի դրանց դասակարգման հիմքում ընկած սկզբունքները 

 կապի  օրգանիզմ-միջավայր փոխհարաբերությունները: 

Դասի պլանավորման ընթացքում  ուսուցիչը  պետք է  կիրառի  այնպիսի  

մեթոդներ, որոնք հարմար են  ԽԻԿ  համակարգի  փուլերն արդյունավետ  

անցկացնելու համար:  

Խթանման փուլի հիմնական նպատակներից են . 

                                                             
4 Ասատրյան Լ.Թ. Հակոբյան Գ.Հ. -Մանկավարժական հետազոտությունների 

մեթոդաբանություն.Եր-Արտագերս,2007: 

 Բացահայտել նոր նյութի վերաբերյալ սովորողների գիտելիքները 

 Ակտիվացնել աշակերտներին` ներգրավելով նրանց քննարկվելիք նյութի մեջ 

 Աշակերտների մոտ ձևավորել գիտելիքներ և հմտություններ ձեռք բերելու 

ձգտում 

Իմաստի ընկալման փուլի նպատակներից են.  

 Սովորողների մոտ հետաքրքրության աճի պահպանումը, 

 Տեղեկատվության ընկալման ինքնավերահսկման պահպանումը, 

 Նոր և հին տեղեկության շաղկապումը և իմացության նոր կառույցի ստեղծումը 

Մեթոդներ, որոնք հարմար են կիրառել դասի իմաստի ընկալման փուլում. 

T  –աձև աղյուսակ, գաղափարների քարտեզ, վենի դիագրամ, փոխգործուն նշանների 

համակարգ, խորանարդում, երեք բանալի և մեկ կողպեք, շրջագայություն 

պատկերասրահում:  

  Կշռադատման փուլի նպատակներից են. 

 Սովորողի նոր ստացած տեղեկատվության արտահայում սեփական  

ձևակերպումներով. 

 Նոր գիտելիքների միաձուլում ունեցածին և դրանց աստիճանական 

ինտեգրացում:  

Դասի ընթացքը: 

Մտագրոհի  մեթոդն օգտագործելով` սովորողներին  առաջադրվում են 

հարցեր. ի՞ նչ գիտեք կենդանի օրգանիզմների վրա շրջակա միջավայրի 

ազդեցությունների վերաբերյալ,   շրջակա միջավայրի հավասարակշռության մասին: 

Այս փուլում վերհանելով թեմայի վերաբերյալ աշակերտների նախնական 

գիտելիքները,  ուսուցիչը կարող է ամփոփ տեղեկություններ հաղորդել  էկոլոգիական 

գործոնների     մասին: 

Էկոլոգիական գործոնները դասակարգվում  են 3 խմբերի՝ կենսածին, ոչ 

կենսածին և մարդածին: Ոչ կենսական գործոններն իրենց հերթին 3 խմբերի են 

բաժանվում՝ ֆիզիկական, քիմիական և բնահողային: Ֆիզիկական գործոնները 

բնության կլիմայական ուժերն են, որոնք իրենց հերթին լինում են առաջնային և 

երկրորդային: Կենսական գործոնները կենդանի օրգանիզմների միջև գոյություն 

ունեցող բարդ և բազմազան փոխհարաբերություննեն են: Մարդածին գործոնները 

մարդ-բնություն փոխհարաբերություններն են՝ առավել կոնկրետ բնության վրա 

ազդեցությունները, որոնք կրում են ծայրահեղ բացասական բնույթ: Բնածին 

աղտոտիչներն առաջանում են բնական երևույթների, օրինակ` հրաբուխների, 

երկրաշարժերի, ջրհեղեղների, հրդեհների պատճառով, իսկ մարդածինները` մարդու 

գործունեության հետևանքով: Մարդածին աղտոտիչների թվին են պատկանում 

արդյունաբերական, գյուղատնտեսական, տրանսպորտային և կենցաղային 

թափոնները, էներգիայի տարածումը ջերմության /ջերմային աղտոտում/, աղմուկի 

/աղմկային աղտոտում/, ճառագայթման /ճառագայթաակտիվ աղտոտում/ և այլ 

ձևերով[5]:  

          Բնական  միջավայրի   ներկայիս  վատթարացման  գլխավոր  և  առավել  

վտանգավոր պատճառը մարդածին աղտոտումն է և կապված է մարդու 

արտադրական  գործունեության   բացասական   հետևանքների   հետ:  

         Մարդը իր գործունեությամբ կարող է ազդել մթնոլորտի ու օվկիանոսի 

ջերմաստիճանի  բարձրացման,  ջրաբանական  ցիկլի  գլոբալ  փոփոխության,  

սառույցի  և ձյան  քանակության քչացման,  ծովի  միջին  մակարդակի  գլոբալ 

բարձրացման   և   որոշ  էքստրեմալ  կլիմայական   երևույթների  վրա. 

Այս փուլում կարելի է կիրառել նաև ԳՈՒՍ մեթոդը: 

 

Գիտեմ Ուզում եմ իմանալ Սովորեցի 

Միջավայրի  էկոլոգիական 

գործոնները տարրաբնույթ 

են  

 Ինչ սկզբունքներով են 

դասակարգվում 

էկոլոգիական գործոնները 

 

Ինչպիսի կապ գոյություն 

ունի ֆիզիկական և 

քիմիական գործոնների 

միջև 

 

 Ինչու՞ են տարանջատվում 

կլիմայական առաջնային և 

երկրորդային  գործոնները 

Ինչպես են ազդում 

էկոլոգիական գործոնները 

օրգանիզմների 

աշխարհագրական 

տարածման վրա 

Իմաստի ընկալման փուլում սովորողը հաղորդակցվում է նոր գաղափարի, 

նյութի հետ, սովորում նոր տերմիններ, ընհանրացնում գիտելիքները:  

Իմաստի ընկալման փուլում նպատակահարմար ենք գտել նոր նյութը հաղորդել 

Բլումի  հարցերի  միջոցով` հիմնավորելով  և ընդլայնելով աշակերտների 

նախնական գիտելիքները: Օրինակ՝ 

 

                                                             
   5. Շալունց Շ.Վ., Ղազարյան Կ.Ա Էկոլոգիայի և բնապահպանության հիմունքներ  

(Ուսումնամեթոդական ձեռնարկ), Գորիս 2016 

Հարցերի տիպերը Կոնկրետ հարցեր 

Պարզ 1. Ի՞ նչ պայմաններում է արեգակնային ճառագայթումը  

դառնում վտանգավոր: 

2. Ե՞ րբ և ինչպե՞ ս կարող են դրանց բացասական 

ազդեցությունները  անդրադառնալ կենդանի օրգանիզմների 

վրա: 

Ճշգրտող 1. Ճի՞ շտ եմ արդյոք հասկացել, որ մարդն իր տնտեսական 

գործունեության տարբեր բնագավառներում կարող է 

նվազեցնել աղտոտիչների  չափաքանակները:  

2. Դուք ցանկանում էիք ասել, որ մեզանից յուրաքանչյուրը 

կարող է այս կամ այն չափով նվազեցնել ֆիզիկական 

աղտոտիչների բացասական ազդեցությունները 

Գործնական 1. Ինչպե՞ ս կարելի է խուսափել ֆիզիկական աղտոտման 

բացասական հետևանքներից: 

2.  Ի՞նչ  կապ գոյություն ունի  կլիմայի գլոբալ տաքացման և 

անթրոպոգեն գործունեության միջև:  

 

Գնահատման 1. Ինչպե՞ ս եք դուք գնահատում ձեր բնակավայրի մարդածին  

գործոնի ազդեցությունները: 

2.  Ի՞ նչ առաջարկներ ունեք ձեր շրջակա միջավայրն առավել 

անվտանգ դարձնելու վերաբերյալ: 

 

                                                   Դասի ամփոփում 

Կշռադատման փուլում սովորողը հանրագումարի է բերում նոր գիտելիքները` 

սեփականացնելով դրանք: Սովորողները շրջակա միջավայրի կենսաբանական 

աղտոտման  մասին  ստացած գիտելիքները պետք է կարողանան արտահայտել 

իրենց բառերով և ձևակերպումներով: Կարևոր է իրականացնել նոր գիտելիքների 

միաձուլում նախնական գիտելիքներին և նպաստեն ինտեգրմանը: Պետք է 

կարողանան դասակարգել աղտոտիչները, տարածվածությունը և դրանց դեմ 

պայքարի մեթոդները:  

Կշռադատման փուլում կարելի է օգտագործել Բլումի խորանարդները:      

Աշակերտները բաժանվում են 2 խմբի: Յուրաքանյուր խումբ իր ձեռքի տակ ունենում 

է երեքական հարցադրումներով Բլումի խորանարդ:  

          Առաջին    խումբ  

 Ինչպե՞ս են դասակարգում ֆիզիկական գործոնները:  

 Կենսական  գործոնները  որպես միջ- և ներտեսակային  

փոխհարբերություններ:  

 Բնահողային գործոններ: Հողի միկրոկլիմա:  

Ֆիզիկական գործոնները բնության ֆիզիկական ուժերն են:  Դրանց 

դասակարգման հիմքում ընկած են կենդանի օրգանիզմների վրա ազդեցության 

օրինաչափությունները: Տարբերում են առաջնային և երկրորդային կլիմայական 

գործոններ: 

 Կենսական  գործոնները  որպես միջ- և ներտեսակային  

փոխհարբերություններ:  

 Կենսական գործոնները կենդանի օրգանզիմների միջև գոյություն ունեցող 

բարդ և բազմազան փոխհարաբերությունների ձևերն են: Դրանք լինում են ներ- 

և միջտեսակային, որոք իրենց  հերթին ունեն դրսևորման տարբեր  ձևեր:  

Միևնույն տեսակին պատկանող առանձնյակներն արտաքին միջավայրի 

գործոնների նկատմամբ ունենալով նման պահանջմունքներ, միաժամանակ 

մրցակցային և փոխօգնության հարաբերություններ կարող են հանդես բերել: 

Միջտեսակային փոխհարաբերությունների բազմաթիվ ձևերը բնությունը 

դարձնում են առավել կատարյալ, ամբողջական, հետաքրքիր, 

կատարելագործվող: 

 Բնահողային գործոններ: Հողի միկրոկլիմա:  

Բնահողային միջավայրը կյանքի գոյության կարևորագույն միջավայրերից է: 

Այն կապված է հողի ֆիզիկական, մեխանիկական հատկությունների, 

քիմիական բաղադրության և այլ գործոնների հետ:  Բնահողի 

հատկությունները փոխկապակցված են տվյալ տեղանքում այն բնակեցնող 

բիոտների, նրանց պահանջների, կենսագործունեության արգասիքների, 

ընդհանուր կլիմայական գործոնների և մի շարք այլ հանգամանքների հետ: 

Ընդհանուր առմամբ դրանք ստեղծում են միկրոկլիմա՝ ինչն էլ զուգահեռաբար 

իր ներգործությունն է թողնում հողը բնակեցնող բազմաթիվ օրգանիզմների 

վրա: 

2-րդ խումբ 

 Արեգականային ճառագայթման սպեկտրում ո՞ր ալիքի երկարության 

ճառագայթներն են համեմատաբար անվտանգ:  

 Որո՞նք են աղմկային աղտոտվածության բացասական հետևանքները մարդու 

օրգանիզմի վրա:  

 Ի՞նչ դերակատարում ունեն բնության մեջ միջտեսակային 

փոխհարաբերությունները:  

 Արեգականային ճառագայթման սպեկտրում ո՞ր ալիքի երկարության 

ճառագայթներն են համեմատաբար անվտանգ: 

Արեգակնային ճառագայթման սպեկտրում անվտանգ են   0,5 նմ-ից երկար 

ալիք ունեցող ճառագայթները /տեսանելի և ինֆրակարմիր/: 

Դրանցից 

 Որո՞նք են աղմկային աղտոտվածության բացասական հետևանքները մարդու 

օրգանիզմի վրա: 

Աղմուկը նկատելի վնաս է հասցնում մարդու առողջության վրա: Այն կարող է 

առաջ բերել նյարդային, սիրտ-անոթային  համակարգերի հիվանդություններ, 

ինչպես նաև լսողության խանգարումներ:  

 Ի՞նչ դերակատարում ունեն բնության մեջ միջտեսակային 

փոխհարաբերությունները:  

Բնության մեջ միջտեսակային փոխհարաբերություններից գերակայում են 

տրոֆիկ՝ սննդային կապերը, ինչի շնորհիվ բնության մեջ ձևավորվում են 

սննդային կապեր կամ ցանցեր: 

ԵԶՐԱԿԱՑՈՒԹՅՈՒՆ 

 

1. Մասնագիտական և մեթոդական գիտելիքների կատարելագործման 

,համեմատական, վերլուծական, քննարկման խնդիրներ դնելու և դրանց 

լուծման ուղիներ որոշելու գործընթացներում կարևորագույն դեր ունի 

համագործակիցային ուսուցումը: Ուսուցման գործընթացում երևույթների միջև 

գոյություն ունեցող պատճառահետևանքային կապերի ու դրանց 

մեխանիզմների դասդավանդումն առավել արդյունավետ է ինտերակտիվ 

մեթոդների կիրառմամբ: 

2. Դասի պլանավորման ժամանակ հաշվի են առնվել հետևյալ դրույթները. 

 շրջակա միջավայրի վերաբերյալ աշակերտների  հետաքրքրությունները 

 նոր տեղեկատվության ընկալման մատչելի տարբերակները 

 էկոլոգիական գործոնների միջև գոյություն  ունեցող անխզելի կապը և 

իմացական նոր կառույցի միջոցով  դրանց դասակարգման սկզբունքների 

դասավանդումը 

  օգտագործելով գծագրական դասակարգիչների և հարցադրումների 

միասնական համակարգ՝ աշակերտներին խորքային ու պատկերավոր 

ներկայացնել  շրջակա միջավայրի գործոնները, այնտեղ տեղի ունեցող 

բնական գործընթացները և անթրոպոգեն ազդեցությունները: 

3. Էկոլոգիական կրթությունը շրջակա միջավայրի վրա մարդածին գործոնների 

ներգործության բացասական հետևանքների հաղթահարման կարևորագույն 

պայմաններից մեկը և անձի էկոլոգիական մշակույթի ձևավորման որոշիչ 

գործոնն է` որպես «Մարդ-հասարակություն-շրջակա միջավայր» 

համակարգում հարաբերությունների ներդաշնակության կարգավորիչ: 

